
Convocatoria para ocupar una
Otomí
KJA NUNÄ HE̱ꞌMI JA HUXKUA TOꞌO NE DA ꞌYU̱TꞌI KJA NUNI YA NTꞌETSꞌI YA HNINI NE MA RꞌA YA HNI-

NI NUꞌBU̱ XTI NJA YA NTꞌETSꞌI TOꞌOU̱ NE DA ATE NU YA JE̱YA 2026-2027
Nu ra Hmuntsꞌi Ntꞌetsꞌi ya Jäꞌi ka ra Xe̱ni Hnini Mꞌonda ha dá hma ka ya hmända ha ya xe̱ni 19, ra ꞌbede 1, habu̱ ma a); 20, 21, 22 ne 23 ha 
nu ra Kohi ya Nꞌtetsꞌi ka ra Hmuntsꞌi Ntꞌetsꞌi ya jä’i ka ra Hnini Mꞌonda; 11 ya nt’ofo n’a, yoho ne gu̱to ka ra Dänga Hmända Nt’otise̱ ne 
Hmanda ra Hnini M’onda; 168 ntꞌofo nꞌa, 178, 185 xe̱ni VII; 193 xe̱ni VI; 200 xe̱ni I; 205 xe̱ni II; 208 xe̱ni II, 209, 210, 214 xe̱ni II, 217 xe̱ni II; 
218 ne 219 ra mudi xe̱ni Ra Ntꞌotꞌi ka ra Hmunts’i  Ntꞌetsꞌi jäꞌi ka ra Xe̱ni Hnini Mꞌonda; 5 ya xe̱ni IV,V,VIII ne XLII, 6, 12, 14, 76 ma ra 101 ne 
152 ka nu ra Kohi ya Dänga Hmunts’i ne hinte O̱te; ne 33 ntꞌofo nꞌa, 51 ya xe̱ni XVIII ne XIX ha nu ra Kohi ka nu ra Nt’ets’i, di yoho ha nu 
ra Hmunts’i Nt’ets’i ya Jä’i (IEEM), njabu̱ nehe ya Ntꞌote ne ma ra ya bꞌe̱fi ka ya Hmuntsꞌi Xe̱ni ne ya Chu̱lo Hnini ka ra Ntꞌo̱te Ntꞌetsꞌi ne 
ma ra ha ma ra nkja ya Ntꞌetsꞌi toꞌou̱ ne da Ate nu ya je̱ya 2026-2027 (Nthoki).

HUXKUA NTꞌOTꞌI
Ha gaꞌtho nu’u̱ ya kjäꞌi ꞌbu̱kua nunä ar tsi Xe̱ni Hnini Mꞌonda ge ne dá yu̱ti toꞌo ne da nja ka ya 540 ya Ntꞌetsꞌi ya Hnini (270 kohise ne 270 
ya mantensaya) ua ma ra ya 1500 ra ya Hnini Nzaya (750 ya kohise ne 750 ya mantensaya) ha nu ra Ntꞌote ra Ntꞌetsꞌi ne ha ya toꞌou̱ ne da 
nt’etsi ka ya Ate ne Ngu Nzaya nunä je̱ya 2026-2027

HAGEKUA NTHUTS’I GAꞌTHO
Ha nu ra nt’o̱te da hmuntsꞌi ma ra ya nthoki:

i.	 Ra nt’ot’i; 
ii.	 Nt’otihuhu;

iii.	 Gi handa ya nthohe̱ꞌmi; 
iv.	 Handi, thandi ne su xa hño gaꞌtho ya he̱ꞌmi 
v.	 Nt’ofo ya mfädi;

vi.	 Nthehu̱ ne ꞌyofo, ne
vii.	 Unga ra bꞌe̱fi.
	

•	 Ha nunä ntꞌo̱te hinda za da xipabi nuya ya tsꞌonte ha gaꞌtho ya kjäꞌi ka ya mengu hnini ua ma ra ya ya hnini mengu mꞌonda, ua 
ra bꞌe̱hñä ua ra ꞌño̱ho, ra je̱ya, ha nehe hingi ja xa hño ra te, ra gamfri, ya hñä, nehe hinte ma ha ra bꞌe̱hñä ne ra ñꞌo̱ho̱, xi ha ra 
nthätꞌi ua hinä ua ma ra na ya hma ge da xipabi ya kjäꞌi ne da nja xi ma ra ya uni ya ñꞌepabi ne ꞌyose̱ ka ya kjäꞌi ra me̱ti.

•	 Ka xi nu ra pa dá ma dá utsuabi, tsa da ꞌyofo ra thuhu ha nuya ya Dangä he̱ꞌmi ha nu ra ꞌyosethuhu, ka ya kjäꞌi hokise̱ ne da yu̱ti 
ne da hma ha gaꞌtho xa ma xi majuäni ua hinxa majuäni nubu̱ neꞌu̱, he ya ꞌyose̱thuhu ha nu ma ra ya hmuntsꞌi ge da za thandi 
mu̱di: Ya afro. mengu kjäꞌi, b) Ya kjäꞌi enä ge ya bꞌe̱hñä ua ya ñꞌo̱ho̱, c) Ya kjäꞌi ge hingi bꞌu̱i xa hño, ua d) Ya kjäꞌi ya mengu hnini 
ne ma ra ya hnini did mengu bꞌu̱kua, 

•	 Da za da umbi ra mahye̱gi mfätsi ne ra hogä ntꞌotsꞌese̱ ma ra ya kjäꞌi ha nuya ya ne da ꞌyu̱ti ka ya ntꞌetsꞌi, gehnä njabu̱ da nja ra 
hmuntsꞌi mahye̱gi ha ya Dänga Ate ne ya Nzaya, ge ha da kokua da uadi xi mahye̱gi ha ya bꞌe̱hñä ua ñꞌo̱ho̱ ne da uni ya nku̱tꞌi, 
ra ntꞌo̱te ne ra bꞌe̱fi ka ya Dänga hmuntsꞌi. Xa bi manga ha nu ra thandi ha hingi thogi ya ntꞌutsate ntꞌo̱te ne ma ra ya hogi ha ya 
hyeki ha hinga njabu̱ ya kjäꞌi.

•	 Ha njabu̱ ya kjäꞌi ne da handi xa hño toꞌo ne da yu̱tꞌi ne da ma ka ra ntꞌo̱te ka ya ntꞌetsꞌi, tsa da handi besto ha gaꞌtho ya he̱ꞌmi di 
pe̱mpu̱ ka ra korreo elektroniko ge da umbabi ka ya ntutꞌsa nthuhu ne ma nꞌa ra tꞌu̱ka thandi, habu̱ da za da bo̱ni gaꞌtho nuyu̱ ya 
hmanda ge da za thandi ka ra ntꞌo̱te. 

•	 Gaꞌtho ya hmada da za da hyandi ka nunä hmaꞌti ra za, ya kjäꞌi pe̱ꞌtsi da nutate gaꞌtho toꞌo ne da ꞌyu̱tꞌi ha njabu̱ da umbi xa hño, 
nehe; njabu̱ pe̱ꞌtsi da bädi ma ha nu ra Dänga Hmuntsꞌi (DO), da bädi nehe, ka nu ma ra raꞌyo ka ya thuhu ra kjäꞌi ha tsa da zofo, 
ha nuꞌä da za.

•	 Ka ra nku̱ti ka u ra ntꞌo̱te ha nu ra ntꞌetsꞌi ka ya Hmuntsꞌi hinga ha nꞌa ra kohi ra bꞌe̱fi; ya kjäꞌi ne da yu̱tꞌi ka ra ntꞌo̱te ka nuꞌä da 
za da pädi gaꞌtho ya xe̱ni he̱ꞌmi. Geꞌä njabu̱ da nja ka gaꞌtho ya xe̱ni ra ntꞌo̱te ne ma ra ya nthuxathuhu ka ya Hmuntsꞌi gehnä ra 
Dänga Hmuntsꞌi ra IEEM gehnä njabu̱.

•	 Ka nu ra nthoki ka nu ra ntꞌo̱te, habu̱ da nthuxathuhu ka ra Sistema Integral ya Consejerias Elektorales (SICEL) ne hasta ra bꞌe̱fi, 
ya kjäꞌi ge ne da yu̱tꞌi  tsa da handi ka ya temeꞌä ne ka koxkua gehnä ka nunä Ntꞌoti; ha hinga thogi  njabu̱, ma da gai.

•	  Ka nu ra pa tsa da umbabi da nsunda gaꞌtho ya mfädi ya me̱ti ya kjäꞌi ge ne da yu̱tꞌi, gehnä njabu̱ da za da thandi hamu̱ da uadi 
ne thandi ka nꞌa ra kohi ka ra Hmanda habu̱ da kohi gaꞌtho ya mfädi ya me̱ti ya Kjäꞌi “ YA HMUNTS’I YA NTHOKA MFENI YA KJÄꞌI NE 
YA bꞌe̱fi YA bꞌe̱hñä NE YA ÑꞌO̱HO̱ GE UNGA  AR TSꞌOTE NTꞌETSꞌI KA GAꞌTHO YA HMUNTSꞌI GE HINGA NTꞌEO̱TE KA YA NTHOKI NTꞌETSꞌI” 
ge da handi ra DO ne da kohi ha nuꞌä gehnä ka ra Dänga Hmanda ka nu Neki ne da Yu̱tꞌi gaꞌtho ya Da ma da Bädi ra Hmanda ya 
Kjäꞌi ra Xe̱ni Hnini Mꞌonda ne ya Tꞌu̱ka Hnini, ra Dänga Hmanda da Nsu gaꞌtho ya nthuxathuhu ra me̱ti ya Kjäꞌi ge tsa da umbabi ka 
nu ra Dänga Hmanda ka ya Mfädi ja da Nsu ma ma ra ya Kjäꞌi ge ne da hneki ka nu ra Xe̱ni Hnini Mꞌonda ne ma ra ya Tꞌu̱ka Hnini. 

•	 Nuꞌu̱ Ya kjäꞌi xa tꞌentsꞌi da su ya hmuntsꞌa ntꞌotꞌi ge da ma o̱te ma njuantho ua ma ra ya kjäꞌi ge ju̱tꞌi ra hñu, tsa da yu̱tꞌi ka ya he̱ꞌmi 
ne ma ra ya mfädi neki da handi mbo ka ra Ntꞌo̱te ne, ka ra utuabi ka nu ra bꞌe̱fi, tsa da o̱tꞌe ra di ñꞌepi ra nku̱tꞌi, da thandi manꞌagi, 
hinda nja ua unꞌu̱ hinto beni njabu̱ ka ya nthuxathuhu ya me̱ti ya kjäꞌi (Ya di ñepi ARCO) da uadi da neki ka ya Dänga Hmanda da 
Nsu ya nthuxathuhuge manga njabu̱. 

•	 Da uadi ne da handi hanjapi da thoki ra Ntꞌo̱te  ne ma ra ya zo̱te pa njabu̱ da mpe̱fi ka ya Hmuntsꞌi ka ya Hmuntsꞌi Ate ne ya Nzaya 
ka nu ra Ntꞌo̱te Ntꞌetsꞌi ka da nja ra Ntꞌetsꞌi ya Ate ne ya Nzaya 2026-2027, ne njabu̱ da bo̱ni gaꞌtho ya ntꞌo̱te ge hinda za da thogi, 
ha nehe, tsa da hmanda, ne ma ra ya bi ꞌñenä ge njabu̱, ja di pädi ka ra Dänga Hmuntsꞌi da Bädi ha Hinto da Ma (CEVOD) ha nu 
ra bꞌe̱fi ge pädi hangu ya kjäꞌi bꞌu̱kua ne Pede ya ꞌBede (UIE) ka nꞌa ra Hmuntsꞌi ra DO, tsa da ꞌyo̱te da gai ha gaꞌtho ya he̱ꞌmi ge bi 
hyoki ha hinda za thandi nse̱ꞌä da handi ya mfädi ne ntheui ntꞌofo, da ꞌñätsꞌi ha da bo̱ni ra dänga he̱ꞌmi da umbabi da gai ua enä 
hinda ma da thogi hato ya huxkua ka ra ntꞌo̱te gehnä ka ra nthoki ka ya he̱ꞌmi.

•	 Ha da kohi ko ya tu̱ka xe̱ni 209 ne 218 ra CEEM, ya Hmuntsꞌi Ntꞌetsꞌi bi hmanda njabu̱ha di yoho ya ntꞌo̱te ma ra ya nthoki, nehe tsa 
da hoki, ha nu ra, mahye̱gi ka ya bi ñꞌenä, tsa da beni xa thoki njabu̱. Ha njabu̱, ra thandi tsa da mpe̱fi ma nꞌa ra bꞌe̱fi, ha ya geꞌä 
ya Ate ua Nzaya, tsa da mu̱di ge nu ra pa da manga ra Ntꞌo̱te Ntꞌetsꞌi 2026-2027 ua, ja njabu̱bye̱, nehe ya pa ge tsa da ma pa njabu̱ 
ha nuya ya bꞌe̱hñä ne ya ñꞌo̱ho̱ ge tꞌumbabi ra ꞌñuka nu ra Ntꞌo̱ti Ntꞌetsꞌi, tsa da thandi da ma da mpe̱fi ya mu̱di kjäꞌi ne yoho kjäꞌi, 
hamu̱ da unga ra bꞌe̱fi; ne ja njabu̱ da ma unꞌä pa da uadi ya bꞌe̱fi ha nu ra hmuntsꞌi ra yoho ua, ne ma ra hñu ka ra Ntꞌoti Ntꞌetsꞌi 
ne ma ra ya ntꞌo̱ti ntꞌetsꞌi mahye̱gi tsa da ma ua ma ra ya tsa da bo̱ni ma ra ya pa nubu̱ hingi ne da mpe̱fi ua ma ra ra Mponi ha 
da ma da uadi da hmanda ra xe̱ni 233 nu ra CCEM.

•	 Habu̱ neki ka yoho ra Ntꞌote Ntꞌetsꞌi oꞌo ne da ꞌyu̱ti ge da ma njabu̱ ya nzaya ua ma ra ya kjäꞌi, ne xa da bädi bi ñenä ka nu ra Ntꞌo̱tꞌe 
Ntꞌetsꞌi ma nꞌa, ya kjäꞌi ge mpe̱fi ka ya umbabi ya hmanda, tsa da ma ge pädi ne ma da mpe̱fi kon gaꞌtho unꞌäpädi te ne, ha njabu̱ 
ya te ma heꞌmi thädi ha gaꞌtho ne ra nto̱te, ha ya te ma ñenäka ra Hmuntsꞌi bi ma njabu̱ ha da hoki ra ntꞌo̱te.

•	 Ya kjäꞌi ge da hmanda nuꞌu̱ ne da mpe̱fi ka ya  Hmuntsꞌi Tsꞌote ne ha ya Xe̱ka Hnini, ma da uni ra dänga thuhu. 

•	 Njabu̱ nehe, ma da häni na ra hmäꞌti nꞌa pa ngu nꞌa ka ra Hmuntsꞌi ge da ma gaꞌtho ya pa ma da mpe̱fi, ha nubu̱ hingi thogi njabu̱ 
ha nu ra da za ku̱tꞌi ha ma ra ya hinga ka made ka ra Hmuntsꞌi. Ha nehe da ma ñebu̱, da bädi da me̱ꞌtsi nꞌa ra tsi he̱ꞌmi ha nu ra 
hma hanjapi da zo̱ho̱ ra bojä ne ma ra mfatsꞌi ge da umbi ya kjäꞌi, ge da hmanda ra Dänga Hmuntsꞌi Thandi enä ra (SAT).

•	 Ya kjäꞌi ge ma da nja ra thuhu ge ya Hmuntsꞌi Tsꞌote ne ha ya Xe̱ka Hnini, nehe ma ra mu̱di ne ya yoho ya kjäꞌi, hinda ma da mpe̱fi 
ma nꞌa ra bꞌe̱fi ua ma ra kargo mbo ra INE ua ma ra ya hmuntsꞌi, ja njabu̱ tsa da handi ma ra ya pa geꞌä da ntꞌadi gaꞌtho ya bꞌe̱fi 
me ma ra ya ꞌme̱fi ne tsa da nthoki xa hño unꞌä gehnä ya bꞌe̱fi ne ma da ꞌyo̱te hamu̱ da mänga ne tsa da ma ka ya hmuntsꞌi ne ma 
ra ya bꞌe̱fi ha nu ra nkja ya Ntꞌetsꞌi njabu̱ nehe, xibu̱ hinto di xipabi ya bꞌe̱fi, ha unꞌä da za nꞌar kjäꞌi gehnä ge da ma ka ra kargo ka 
nu ra bꞌe̱fi neꞌä da mpe̱fi nehe tsa da hmanda unꞌä pädi da hoki ma ra ya ate ua ya nzaya ra ntꞌetsꞌi ge ꞌyobu̱; nehe, hinda tsa da 
ꞌyo̱te ma ra ya ntꞌo̱te ge da thandi ua ma ra ya hinda nthuni ka ya ꞌyose̱ ka nu ra ntꞌo̱te ntꞌetsꞌi, ua xi ja  xangu ya kohi ge hinda 
tsa da neki ya kjäꞌi ne ma ra ya hmuntsꞌi nu ma yoho ua hñu ya kjäꞌi; ha hinda tsa da hopi nubu̱ hingi mpe̱fi ka ya bꞌe̱fi ge tsa da 
hma ka nu ra bꞌe̱fi; njabu̱ nehe, hinda tsa da ꞌyo̱te ra ntꞌu̱tsꞌate ha nu ya Nzo Hmuntsꞌi ka nu ya bꞌe̱hñä ha unꞌä da za hingi pädi ya 
bꞌe̱hñä ua ñꞌo̱ho̱.

•	 Ha nuꞌbu ra IEEM, ha nuya ntꞌo̱te ge tsa da thandi, tsa da mponi ra pa ne ya ka nu ma ra ya bꞌe̱fi ka ra Hu̱xkua ntꞌo̱tꞌi, ha da bädi 
nu ya kjäꞌi toꞌo ne da ꞌyu̱tꞌi ma nꞌa ra nthoki, xi ja ya bꞌe̱fi ge da me̱tsꞌi nfätsꞌi, ha tsa da handi ya tu̱ka ya xe̱ni ne ra le̱ngu xe̱ni ka 
ra thandi ra IEEM, ja njabu̱ tsa da hoki ne da handi nuꞌä da hma nuꞌä pempu̱ ya dänga nzaya.

•	 Xa ge da bädi ma ra ya ka nu ra tsi he̱ꞌme̱ ha nu ra Hu̱xkua ntꞌofo, tsa da hmanda ka nu ra Ntꞌo̱te ha da mpe̱fi ka nuya kjäꞌi ya 
bꞌe̱hñä ne ya ñꞌo̱ho̱ ya danga Ate ne ma ra ya Nzaya ka Ntꞌetsꞌi ne ma ra nkja ya ntꞌetsꞌi toꞌou̱ ne da ate nu ya je̱ya 2026-2027 ka 
nu ra tu̱ka thandi.

•	 Gaꞌtho nuꞌä thandi ka nu ra dänga ntꞌo̱te Ntꞌetsꞌi, tsa da ma ka nu ra CEVOD ha njabu̱ da uadi ya hmanda, ha ya hma da xipabi ha 
nu ra raꞌyo noya ra ntsꞌutbi geꞌä da gehnä ya nzaya ka nuya dänga nzaya.

YA PA YA NTꞌO̱TE

RA NTHOKA bꞌe̱fi PLAZO

Ka nu ra Hu̱xkua ntꞌotꞌi da za da handi ka ya xe̱ki ntꞌotꞌi, ka nu ra 
sitio web  (www.ieem.org.mx) ne ka ya hñatsa ya noya ra IEEM.

Xa nu da thogi ne da thandi ka nu ra Hmuntsꞌi ne ngu 23:59 ya yaꞌä 
ha nu ra 26 ꞌre̱tꞌa nzänä ra 2026.

Un ya pa pa da nja ra nthu̱xa ra thuhu, ra nthu̱xa ra thuhu ne da 
ꞌbo̱tsꞌe ya ra he̱ꞌmi ne ra bꞌe̱fi ka ra SICEL.

Ha ngu ya 10:00 xudi ma nꞌa ra pa ma da bo̱ni ra Hu̱xkua Ntꞌotꞌi ne 
ngu ya 23:59 ya yaꞌä ne ngu ra 26 ꞌre̱tꞌa nzänä ra 2026.

Ma da thuni ra ya pa ha njabu̱ da thandi ne neki xa hño ra Dänga 
Mfädi.

Ha ngu ya 10:00 ya yaꞌä ma nꞌa ra pa da za da bo̱ni ka nu ra ntꞌofo ka 
nu ra Hu̱xkua ntꞌotꞌi ne ngu 23:59 ya yaꞌä ka nu ra 4 ra 2026.

Ma da tꞌuni ma ra ya pa da umbi ya he̱ꞌmi. 48 ya yaꞌä hamu̱ da bädi ra hmantꞌi.

Da a̱di da mengi ne thandi gaꞌtho ya he̱ꞌmi ya kjäꞌi gaꞌtho toꞌo ne da 
ꞌyu̱ti ka ra ntꞌetsꞌi ne ma ra ya ka ra INE ne ra IEEM. Ha da pe̱mpu̱ ra 9 ra ꞌre̱tꞌa ma nꞌa nzänä ra 2026.

Da thandi ma ya ya dänga ya he̱ꞌmi da ꞌbetsꞌi ka ra nthoka ka ra 
Dänga Hmuntsꞌi. Ka ra 23 ne ra 25 ra ꞌre̱tꞌa ma nꞌa nzänä ra 2026.

Da za da handi gaꞌtho ya ꞌbede ha gaꞌtho nuꞌu̱ ya kjäꞌi ge ne da ꞌyu̱ti 
ha ma ra ya bꞌe̱fi ha da bädi ya mfädi ne ra ntheui ntꞌotꞌi ne mara ya 
kjäꞌi hingi thogi ka ma ra ntꞌetsꞌi.  

Nu ra 26 ra ꞌre̱tꞌa ma nꞌa nzänä ra 2026.

Ma da ꞌyo̱te ne thandi ma ra ya mfädi da thandi ne ma ra ntꞌofo 
ntheui.

Ha nu ra 28 ra ꞌre̱tꞌa ma nꞌa nzänä ra 2026 ngu ya 10:00 ua 12:00; 
12:30 ua 14:30; ne ngu 15:00 ua 17:00 ya yaꞌä.

Da hyoki ra mfädi pꞌadi ne ra ntꞌani ntꞌofo da hyoki. Nu ra pa ra 29 ra zänä noviembre ra je̱ya ra 2026 nu ra yaꞌä ra 10:00 
ne ra 12:00; 12:30 nu 14:30; ne ra 15:00 ne 17:00 yaꞌä

Da hmä tengu bi dähä ha ra mfädi pädi ne ra ntꞌani ntꞌofo. Nu ra pa 2 ra zänä ra diciembre ra je̱ya ra 2026.

Da hmä nuya ntꞌotꞌi jaua ge ra nthoki ya Tsꞌote ha ya Hnini ne ya Xe̱ki 
Hnini. Nu ngu stí zo̱ho̱tho ra pa ra 5 ra zänä ra diciembre ra je̱ya 2026.

Da nja ra ntꞌetsꞌi ne toꞌo da gohi ha nu ya Hmuntsꞌi ge di ja 45 ha Ya 
Tsꞌote Xe̱ni Hnini ne 125 ya Tsꞌote Hnini. Ngu xti zo̱ ra pa 31 ra zänä ra diciembre ra je̱ya ra 2026.

TE DI BO̱NI NXO̱GE RA BꞌE̱FI

Nu ya jäꞌi da zki ma da mpe̱fi nuni ha ya A̱Tsꞌote ha nepu̱ da hyokiꞌu̱ nꞌa ra Hmuntsꞌi ge ya Xe̱ni ya Hnini, ha nepu̱ ngu xti mu̱di thoho ma 
da ma da ungä rꞌa ya mꞌahni da bädi ne da hyandi te da bꞌe̱fi, njabu̱ da bädi habu̱ da nja ya ntꞌetsi, te da thätsꞌi ne gaꞌtho ya he̱ꞌmi da hñä, 
ha nehe da hyoka ya mꞌede, ma da hyandi da nja ra mꞌede, ma da sella ne muꞌtsi xa hño nuya ya he̱ꞌmi, ha nepu̱ ma da hyandi da tꞌo̱tꞌe 
da thoki ya ntꞌetsi, ha nepu̱ ha nuya hmuntsꞌi jagepu̱ ma da thandi nubu̱ xa da bo̱ni nuꞌä ra pa da thoki nu ya ntꞌetsꞌi. Ha nu ngu sti zo̱tho 
ra pa ma da nꞌyoui da nja ra mꞌede, ma da hyandi, ma xeni, ma da mä nubu̱ njabu̱ bi thoki xa hño nunä bꞌe̱fi ha nepu̱ ma da hñätsꞌi da 
mä geꞌä njabu̱ bi nja. Ha nu di gätsꞌibye̱ nuya ya jäꞌi ma da nꞌyobu̱ da nja ra bꞌede manꞌaki habu̱ da thoki ha ya xe̱ka hnini ha nepu̱ ja da 
jabu̱ ra kohi ge gaꞌthop nuꞌä hmä njabu̱ bi thogi, ha nunä gehnä ra thuhu Ra Nthoki ra Ntꞌetsꞌi habu̱ toꞌo ma da nzaya ne ha ya tꞌu̱ hnini 
ma da mpe̱fi ra je̱ya ra 2027.

TE TꞌADI

Nu ya jäꞌi toꞌo ne da hñäni tsa da muntsꞌi da ñꞌuni nuya ya he̱ꞌmi:

I.	 Dar mengu Mꞌonda, ne di hutsꞌi ge ra mengu ha xa ꞌyo̱tꞌe gaꞌtho nuꞌä dí ñꞌepabi ha hindi dí tupabi ra tsꞌu̱tbi.
II.	 Di hutsꞌi ra thuhu ha nthuxa thuhu ne di pe̱ꞌtsi ra INE ge njabu̱ tsa ñꞌetsꞌi ya jäꞌi da nzaya.
III.	 Di pe̱ꞌtsi 18 nje̱ya nuꞌä ra pa hñani ra mfatsꞌi..1
IV.	 Hinte ma ntsꞌomu̱i stí o̱tꞌe ne hinto xa ntsu̱hui, ha nubu̱ go xa tꞌo̱tue ne xa nꞌo̱tꞌe da za da hñäni ra mfatsꞌi.
V.	 Dar mengu kja ra xe̱ni hnini Mꞌonda, ha nubu̱ ya di hutsꞌi ge ja bꞌu̱pu̱ ngu dí ku̱tꞌa nje̱ya go da hyoki nuꞌä ra xe̱ka hnini pa njabu̱ xa 

da fädi habu̱ bꞌu̱i.
VI.	 Hindí ne da nzaya da mpe̱fi, ne hinte bꞌe̱fi xa ꞌyo̱tꞌe ngu xti thogi goho nje̱ya xa thogi.
VII.	 Hinte ma bꞌe̱fi di pe̱ꞌtsi ne hinte ma bꞌe̱fi dí o̱tꞌe nubye̱ ha nxo̱ge̱ ra hai Mꞌonda, ha ya xe̱ka hnini, ne ha ya hyodi hnini, nehe hindí 

pe̱ꞌtsi nꞌa ra hmuntsꞌi ne da nzaya xtí thogi goho ya je̱ya nubu̱ ne da mpe̱fi.
VIII.	 Hinte dí pe̱ꞌtsi ya bꞌe̱fi ha ya hmuntsꞌi gaꞌtho nxo̱ge ha ra hai Mꞌonda ne ha ya xe̱ka hnini.
IX. 	 Hinte ndä hmuntsꞌi ga jamfri dí ꞌyo.
X. 	 Hinte bꞌe̱fi xa mꞌe̱fi xtí thogi goho nje̱ya habu̱ di muntsꞌi ya nzaya tsꞌu̱tbi, hinte ma nthoki tꞌo̱tꞌe nunä bꞌe̱fi ne njabu̱ hinte ma mfatsꞌi 

dí fatsꞌi ya nzaya dí mpe̱fi ha ra tsꞌu̱tbi.
XI. 	 Hinte ma ndä tsꞌu̱tbi dí o̱tꞌe ha ñä hnini Mꞌonda, ne hinto ma nzaya dí fatsꞌi, hinte dí faste. Hinte bꞌe̱fi o̱tꞌe ha ya le̱ngua xe̱ni hnini, 

he nehe hinte bꞌe̱fi dí ꞌyobu̱ da ꞌyo̱tꞌe, njabu̱ hinte ma kohi ne hinte da mä pa njabu̱ dí me̱fa hinda nkue̱ ya jäꞌi. Ha mahyoni da mä 
majuäni ngetho dí me̱fa ma da hyoni da te ra hnini habu̱ di bꞌu̱i ne njabu̱ ma da tꞌetsꞌi xa hño ge da hñutsꞌi ra thuhu ha ya hmuntsꞌi 
ngu di ñꞌehe, ngetho njabu̱ huxkua ha nunä bꞌe̱fi ge da thoni da nte ya hnini mahye̱gi.2

XII. 	 Hindí hutsꞌi ra thuhu habu̱ di ntsu̱ ne dí o̱tꞌe ra ntsꞌomu̱i ya jäꞌi ge dí tsu̱i ya bꞌe̱hñä ne di ntsu̱hui nuꞌu̱ toꞌo ua ya bꞌe̱hñä ne ñꞌo̱ho̱.
XIII. 	Hinte dí hutsꞌi ra thuhu habu̱ ngu to xa ñäpi ge xa ꞌyo̱tꞌe ya ntsꞌo̱mu̱i ge to xa zani, xa nꞌambi ne xa ne xa hyo; ne to xa ne xa xaxi 

ne hinxa hyopi te da ꞌyo̱tꞌese̱, hinto xa u̱tsa ya bꞌe̱hñä ne ñꞌo̱ho̱, njabu̱ hinte xa xipi ya tsꞌante, hinto xa zu̱ ya mengu mu̱i, ne hinxa 
hye̱pu̱, hinto xa xaxi ya bätsi, na hehe hinda zu̱i ya hmuntsꞌi ne da mpe̱fi da nzaya ngu ya bꞌehñä ne gaꞌtho toꞌo ma rꞌa mfeni, gehya 
gaꞌtho njabu̱ da thoki.3

1	 Ra thandi ntꞌuni da fädi, ge njabu̱ hutsꞌi ha ra ntꞌofo ra hmanda 3 ha ra CEEM.
2	 Njabu̱ thutsꞌi da nja, da za to da thogi ngetho thandi ra: hmuntsꞌä bojä, ra bꞌede, ra thandi, ya tu̱kä bꞌe̱fi, ya nsute te di ñꞌepi, habu̱ bꞌe̱de xa hño ra bojä. Ha nehe ku̱tꞌi mꞌe̱fi 

dí mpe̱fiui ya nzaya, nehe gaꞌtho ya jäꞌi toꞌo ja ra bꞌe̱fi da thandi te da ꞌyo̱tꞌe ngetho njabu̱ thuxkua ha nuya ya hmuntsꞌi.
3	 Ngu njabu̱ mä ha ra hmanda 51 ha ra xe̱ni ntꞌotꞌi XVIII ha ra kohi hmanda mbo ra IEEM.

XIV. 	Hinꞌyabu̱ di hutsꞌi ra thuhu, ne hinte ma bojä di tupäbi ya mengu ne ra tsꞌu̱tbi, ha nubu̱ ngu ya bi hmä ge ya bi gu̱tꞌi da ñꞌudi nꞌa ra 
he̱ꞌmi habu̱ di hutsꞌi xa mujuani nuꞌä da mä, njabu̱ da jamfribi, beni ge hinto ma jäꞌi da nkꞌuamba, ne njabu̱ da thogi nunä ra mfeni 
beni da ꞌyo̱tꞌe.4

Gaꞌtho toꞌo ne da ꞌyu̱tꞌi gehnä ma thandi di gätsꞌi da njabu̱ ge ma da thoki ngu nuꞌä hmangua ha nuua ngaꞌti:

TE DA TꞌUNI

Da thandi te ra bꞌe̱fi: Da thandi ra mfädi: Da dämpäbi ra ntꞌani:

30 50 20

Nxo̱ge ra thandi: 100 gaꞌtho

RA NTHUXA THUHU

Toꞌo ne da ꞌyu̱tꞌi ha ha nunä ra nthuxa thuhu ma da mu̱di ngu xti nzu̱ni 10:00 hora nuꞌä ra pa da bo̱ni nunä rꞌatsä hñä ha nepu̱ da njotꞌi ra 
23:59 hora nu ra pa ra 26 ra zänä ra octubre ra je̱ya ra 2026 ne ma nja yoho ya nthogi:

Ra mu̱di nthuxa thuhu

Nuꞌu̱ ya jäꞌi toꞌo ne da ꞌyu̱tꞌi. da ñꞌuxa ra mu̱di thuhu habu̱ Da tsa hñäni gaꞌtho ya thuhu ge habu̱ ja ra tsꞌote ne ja ra ntꞌetsꞌi ra (SICEL) ge 
ja jabu̱ ha tu̱ka nthutsꞌi. Ha nehe tsa da hñutsꞌi gaꞌtho nuya:

•	 Da hñutsꞌi nxo̱ge ra thuhu;
•	 Ra bꞌede ra ntꞌo̱xgu;
•	 Ra bꞌede klabe ra INE;
•	 Ra mꞌe̱hni hñä;

› Nuꞌä ra me̱hni hñä da hhñuxa ra thuhu hingi tsa to da hñä ma nꞌa ra jäꞌi, ha ra ngetho mahyoni da hñäse̱ nꞌa ra jäꞌi ne hinto 
ma nꞌa da nꞌyumbäbi.

•	 Ne njabu̱ mahyoni da mänga mäjuäni nuꞌä da mä, ge njabu̱ hinda hñäte, ge da hyanda xa hño nuya ya nthutsꞌi jaua. Ha nepu̱ 
nuya ya hñä da hyandi ne da xu̱ki da mä ngu nuya jaua:

a) Nu ra jäꞌi ra mengu afromꞌonda;
b) Nu ra jäꞌi ge hingra ñꞌo̱ho̱ ne hingra bꞌe̱hñä;
c) Nu ra jäꞌi ra tsꞌonäte, ne
d) Nu ya jäꞌi ya mu̱di mengu nuua ha ya hnini.

Nuꞌbu̱ ngu ya ga uadi ga hutsꞌi ri thuhu, da za gi pe̱hni ha ra mꞌe̱hnä hñä, go da pe̱ꞌtsi te ma bꞌede geꞌä ma gi su ne gin bꞌe̱di ngetho da 
ꞌyo̱tꞌaꞌi ra bꞌe̱di dí mꞌe̱fa. Nehe ma da bꞌe̱ñꞌäꞌi ri thuh, hanjapi gi ku̱tꞌi ne nꞌa ra nkuete hñä pa njabu̱ gi hñuxa ri thuhu ha ra SICEL. Nuꞌu̱ ya 
jäꞌi toꞌo ya tsꞌonäte tsa tsihi nꞌa ra jäꞌi da matsꞌi da hyokuabi nuna nthuxä thuhu. Beni hu̱ nehe gi hyandi ri mꞌe̱hnä hñä njabu̱ gi pädihu̱ 
te mä nꞌa gi ꞌyo̱tꞌehu̱ habu̱ di ku̱tꞌi ya hñä ne habu̱ hingi hneki ra thuhu (spam) ha nehe njabu̱ ga ma gi hyandabu̱ ri thuhu, hanjapi gi ku̱tꞌi 
ne habu̱ nuꞌä ra nkuete ma gi xoki.

Nuꞌä habu̱ hutsꞌi ri thuhu ne hanjapi gi ku̱tꞌi gaꞌtho ya jäꞌi da yu̱tꞌi da xoki njabu̱ da bädi ge njabu̱ ra mꞌe̱hnä noya ge ma da hyanda ra 
thuhu hutsꞌi xa hño.

Ya geꞌäbye̱ ra nthuxa thuhu:

Ngu nuꞌä huxkuabye̱ ma gi hyandihu̱, nu ya jäꞌi ma da ꞌyu̱tꞌi ko nuꞌä ra ku̱tꞌi da hñäni ne habu̱ da xokiꞌä ne njabu̱ da hñuxa manꞌaki ra thuh. 
Ha njabu̱bye̱ jagekua ma da hñutsꞌi gaꞌtho nuꞌä tꞌapabi pa njabu̱ nubye̱ hä da thandi, ha ra ngeꞌä da hyokä ra nthutsꞌi ngu nuya:

Gehnä ra nthuxa ntꞌotꞌi 

Jagekua da hñutsꞌi ya jäꞌi toꞌo ne da ꞌyu̱tꞌi da ꞌyofo gaꞌtho nuya hmängua ngaꞌti:

▶	 Ra ñꞌo̱ho̱ ua ra bꞌe̱hñä;
▶	 Habu̱ ra mengu
▶	 Ra RFC n era homoclave;
▶	 Ra bꞌede ra INE;
▶	 Ra clave ra OCR, ne
▶	 Gaꞌtho te xa me̱fi: nuꞌu̱ hñu ya bꞌe̱fi xa ꞌyo̱tꞌe, te xa ꞌyo̱tꞌe ne habu̱ xa mpe̱fi, ne pe̱fi nubye̱ ra payabye̱.

4	 Gaꞌtho nuꞌä hmängu njabu̱ xa hmä ha ra dänga tsu̱tꞌui ge o̱tꞌe ra tsꞌe̱di nxo̱ge handi hinto da ꞌyo̱tꞌe ra ntsꞌomu̱i ne habu̱ da muntsꞌi ya jäꞌi ngetho njabu̱ hutsꞌi habu̱ to dí 
ñꞌepabi da thoki ngu xa hmä ne da nja ra nsute ra thuhu ST-JIN-42/2024 y ST-JIN-43/2024 Geꞌu̱ ku̱bu̱.

Gehya ma da thandi xa hño te ra bꞌe̱fi

Ha nunä nthokibye̱ nuꞌä ra jäꞌi ma da hñutsꞌi gaꞌtho nuya hmängua:

▶	 Te me̱ xa nxadi;
▶	 Te nxo̱geui ra mengu;
▶	 Te gaꞌtho xa mfaste ha ra hnini ne ko ya mikꞌei;
▶	 Te ma hño xa ꞌyo̱tuabi ra hai hnini;
▶	 Te gaꞌtho xa hyandi ra ntꞌetsꞌi, ne
▶	 Nuꞌbu̱ pädi da ñꞌetsꞌi ya jäꞌi.

Gaꞌtho nuꞌu̱ te xa hmä habu̱ da thandi ra pädi, hinga xi mahyoni da hñutsꞌi gaꞌtho; pe nuꞌä mahyoni da hyoki ngu nuꞌä xa xipabi da hñutsꞌi. 
Ha nehe da thandi ge gaꞌtho nuꞌä bi mä ge majuäni ha hinto hatꞌi. Ngetho ngu nuꞌä da mä me̱fa ma da nja ra ntꞌani nubu̱ geꞌä bi mä, 
ngetho nuꞌä da hñutsꞌi se̱, ne njabu̱ da thoki da rꞌatsi ha nunä ma nꞌa ra nthoki nthuxa thuhu.

Pa da dämä nungi nunä nthoki, ma da tꞌo̱tabi ra bꞌe̱di nuya ya jäꞌi ne njabu̱ da tꞌumbäbi nꞌa ra he̱ꞌmi bi hutsꞌi te da ꞌyo̱tꞌe ne njabu̱ ma da 
hyandi nꞌa ra bideo habu̱ da hyandi ne njabu̱ da hyoki xa hño, ha nehe da hyandi gaꞌtho ya yaꞌä go da ne.

Ha ngu da hyokse̱he̱, ha nu (SICEL) ma nꞌyuni na ra hmäte ha nu me̱hꞌni hñä ne njabu̱ ngu xti thogi 72 yaꞌä da za da mu̱di ra nthuxa thuhu, 
ne nubu̱ hinto xa hñuxatho ra thuh da za da hyoki. Nunä hmäti hinda bꞌe̱hni nubu̱ ngu ya xti jotꞌi ge sti thogi 72 yaꞌä. Ha nuꞌbu̱ hinto da 
hñuxa ra thuhu ne nubu̱ da mpumfri ya hinda za hyoki manꞌaki ngetho ya da jotꞌi ha ya hinda xogi, ha njabu̱ ya hinda za da ꞌyu̱tꞌi.

DA BꞌO̱TSE NU YA HE̱ꞌMI TꞌADI DA XO̱KE XA HÑO

Ha nunä xe̱nibye̱, nu ya jäꞌi ne da mpe̱fi nuua ha ra (SICEL) da ñꞌunga nuꞌu̱ ya he̱ꞌmi tꞌadi ne njabu̱ da thutsuäbi ra thuhu ge njabu̱ da 
nꞌyuni ko ra PDF ha inda hu̱gi ndunthi ngu 6 MB, ge njabu̱ hmängu nuua dí ngaꞌti:

•	 Dí jabi kredensial habu̱ di hnkei ra kꞌoi ne hinxa bensethoho, ngu hñandi dí xu̱tha, habu̱ da hneki habu̱ ra mengu ne ra xe̱kä 
hnini.

•	 Nuꞌä ra he̱ꞌmi da hneki ra mꞌu̱i.
•	 Da ñꞌudi nuꞌä ra he̱ꞌmi habu̱ ra mengu, ge hindi thogi rꞌato zänä, ge njabu̱ da hneki mahye̱gi habu̱ ra hnini enä ja dí bꞌu̱pu̱ de dí 

ꞌyouabu̱.5
•	 Da ꞌyotꞌi nꞌa ra he̱ꞌmi dí mä ge gaꞌtho nuꞌä mänga majuäni, ne njabu̱ gaꞌtho nuꞌu̱ ya he̱ꞌmi uni g ora me̱ti ge njabu̱ HUTSꞌIUA.

*Hyandi:Da tꞌuni ra he̱ꞌmi ngu ha ra (SICEL).
•	 Ra he̱ꞌmi habu̱ da hneki ra mengu, nse̱ nubu̱ hinga ja bi mu̱i ha ra xe̱ni hnini Mꞌonda, ha ra ngeꞌä da tꞌadi nꞌa ra he̱ꞌmi njabu̱ da 

hneki majuani nuꞌä mä ge ja bu̱pu̱ ngu enä ge ha nu ra xe̱ni hai hnini:

›	Nꞌa ra he̱ꞌmi da ñꞌudi ra hnini dí bu̱pu̱, njabu̱ da fädi, nehe ja di mambu̱ dí bu̱pu̱ ya o̱tꞌe ngu rꞌato zänä ne ja di gehyatho nuꞌä 
ra he̱ꞌmi da tꞌofo.

›	Ra he̱ꞌmi ngu nꞌa ra nju̱tꞌi habu̱ da hneki ya o̱tꞌe ngu ku̱tꞌa nje̱ya dí bꞌu̱pu̱ꞌä.
›	Da ñꞌudi ra kredensial habu̱ da hneki ge ja ra mengubu̱ ne dí o̱tꞌe ngu ku̱tꞌa ja di bu̱pu̱ habu̱ hutsꞌi ra menguꞌä.

•	 Da ñꞌuni ra he̱ꞌmi habu̱ te gaꞌtho pe̱ꞌtsiꞌä, gaꞌtho nuya da ñꞌudi te pe̱ꞌtsi, njabu̱ ma dí yobu̱ to da ne da bädi da hyandi ge majuäni 
nuꞌä bi mä, ha nubu̱ ngu nuꞌä ra jäꞌi ra tsꞌonäte nubu̱ ne da ñꞌudi nuꞌä pe̱ꞌtsiha nubu̱ hinä ma dí mꞌe̱fa da thandi, ngetho njabu̱ 
tꞌadi toꞌo ne da mpe̱fi ha nunä hmuntsꞌi tsꞌote ma da nja.
*Hyandi:Da tꞌuni ra he̱ꞌmi ngu ha ra (SICEL).

•	 Ra he̱ꞌmi gaꞌtho te pädi ne ta xa ꞌyo̱tꞌe, habu̱ da hñutsꞌi gaꞌtho nuya huxkua:

›	 Habu̱ di hutsꞌi nse̱ toꞌoꞌä: nxo̱ge ra thuhu, habu̱ ra menguꞌä, ra bꞌede ra ntꞌo̱xgu, ne ra me̱hni hñä.
›	 Ta bi nxadiꞌä: Te ra bꞌe̱fi, da ñꞌuni ra he̱ꞌmi da hneki bi nxadi ne ra thuhu da ngunxadi habu̱ bi nja ra mfädiꞌä.
›	 Te gaꞌtho xa ꞌyo̱tꞌe: mänga hñu ya bäe̱fi te xka o̱tꞌe, mämbi ra thuh, te ngi pe̱fi ne te gi o̱tꞌe nubye̱ rapayabye̱.

•	 Nubu̱ xa gi mä majuäni da ñudi ha ra he̱ꞌmi nxadi ne te pe̱fi ja da ꞌyofobu̱ ne njabu̱ ja da hnekibu̱ ngetho gaꞌtho nuꞌä ma da 
thandi ne njabu̱ da hyandi toꞌo ma nja ra xu̱ki ha nepu̱ da hneki ge gaꞌtho nuya geꞌä njabu̱
*Hyandi:Da tꞌuni ra he̱ꞌmi ngu ha ra (SICEL).

•	 Ra hmä bꞌe̱fi, habu̱ da ñꞌudi nuhya huxkua ngaꞌti:

›	 Nxo̱ge ra thuhu;
›	 Ra thuhu ra xe̱ka hnini ne ra dä hnini;
›	 Da ma te bi nxadi: te ra bꞌe̱fi;
›	 Habu̱ xa mpe̱fi: Te gaꞌtho xa ꞌyo̱tꞌe da mä ngu hñu ya bꞌe̱fi ne habu̱ xa mpe̱fiꞌä.
*Hyandi:Da tꞌuni ra he̱ꞌmi ngu ha ra (SICEL).

5	 ya nju̱tꞌi dí ju̱tꞌi ya impuesto, nxo̱ge ya nju̱tꞌi (habu̱ dí hneki ju̱tꞌi ya hai, ra dehe, ra nꞌyotꞌi); habu̱ dií ju̱tꞌäse̱ te ya me̱ti ngu ra (ntꞌo̱xgu, ra thanda yabu̱, ra gas) ne hangí ra 
bojä dsi pe̱ꞌtsi, hangu ya ngu, nubu̱ ngu ju̱tiꞌi ra ngu, nubu̱ ndi dí pe̱ꞌtsi ra bojä ha ra bꞌe̱tsä bojä).

•	 Da ꞌyofose̱ nꞌa ra nxi he̱ꞌmi ha nubu̱ ne yoho habu̱ da hñutsꞌi hanja da yu̱tꞌi da mpe̱fi ka ra tsꞌote ntꞌetsꞌi. Nunä ntꞌotꞌo da zofo 
nu ra Ndä Tsꞌote Ma nxo̱ge. Jagekua da hñutsꞌi ra thuhu ne ra ntꞌu̱nꞌye̱ ha hinte ma da tꞌofo nuua, hinte ma nꞌa da hneki ua.
*Hyandi:Da tꞌuni ra he̱ꞌmi ngu ha ra (SICEL).

HYANDI: 
·	 Mahyoni da tꞌudi gaꞌtho nuya ya he̱ꞌmi huxkua. Ha nubu̱ ngu hinda tꞌuni nuꞌä ra jäꞌi da gohi mo̱te, ya hinda da za da yu̱tꞌi ha 

nunä tsꞌote bꞌe̱fi.
·	 Nuꞌä ra thandi se̱ ge ha nunä he̱ämi da tꞌudi njabu̱ nse̱ nubu̱ ra jäꞌi ngu nuꞌä bi hmä ha ra thutsꞌi thuhu mageꞌä.
·	 Nu ya ntheti he̱ꞌ,mmi dí jabu̱ ha ra (SICEL) pe̱ꞌtsi da ꞌyofose̱ ra thuhu ra jäꞌi ne da hñutsꞌi ra ntꞌu̱nꞌye̱ ha nepu̱ dí me̱fabye̱ da 

po̱ꞌtse ra (SICEL) nubu̱ ngu da uadi da hñutsꞌi gaꞌtho nuꞌä tꞌadi.

TE DA THANDI HA NUNÄ NTꞌUDI BꞌE̱FI

Nuꞌä ra thandi te ra bꞌe̱fi ma da tꞌumbabi ngu 30 ya nthotsꞌi 30, ge gaꞌtho nuya da njua ngu ma hyandi da njabu̱ ha nuua ngaꞌti:

TE DA THANDI HA NUNÄ NTꞌUDI BꞌE̱FI

Te gaꞌtho xa nxadi: Te gaꞌtho xa ꞌyo̱tꞌe: Xa mfaste ha ra hnini ne 
xa matsꞌi ya mikꞌei:

Te ma hño xa ꞌyo̱tuabi ra 
bꞌe̱fi:

Te mfeni ga bꞌe̱fi 
ntꞌetsꞌi: 

Te gaꞌtho pädi ha nꞌa 
ra ntꞌetsꞌi:

5 5 5 5 5 5

Te ra thandi nxo̱ge:: 30 geä

Ha ra ngetho nu ya jäꞌi toꞌo ne da mpe̱fiua mahyoni da me̱hni ha ra (SICEL) da ja nꞌa ngu nꞌa nuꞌä ra he̱ꞌmi pa njabu̱ hinda me̱di ne da ma 
ndaꞌä xi mahyoni da thandi da fädiꞌä. Njabu̱ da nja mä nsu da thandi toꞌo da hñäni da nja ra nzu̱ki nuya.

Te dí bo̱ni ya ge nja ra thandi nxo̱ge ra bꞌe̱fi:

1. Te ma nxadi pädi

Ge nubu̱ da thogi ha xe̱ki thandi mahyoni da ñꞌudi habu̱ bi zo̱ni ra mfädi nxadi dí pe̱ꞌtsi ra jäꞌi dí ne da mpe̱fiꞌä, ha ra ngeꞌä mahyoni da 
ñꞌudi ya he̱ꞌmi da hneki nuꞌä pädi:

•	 Ra titulo, ra sedula, ra sertifikado, ya diploma, ne yua hꞌe̱mi di mä ge majuäniꞌä.

2. Gaꞌtho ra mfaste

Nunä thandi habu̱ dí hneki hinto u̱tsa, ngu ya nzäi ne ya hñäki ya mengu, habu̱ di hneki ya hogä hmuntsꞌi ne habu̱ dí ja ra mfaste ngu 
nxo̱ge ya jäꞌi dí bu̱pu̱ui ya mengu.

Nubu̱ da thogi nuna xe̱ni, da ñꞌudi nuya:

•	 Da ñꞌudi nꞌa ra he̱ꞌmi habu̱ da mä ge jabi nꞌa ra hmuntsꞌi di mpe̱fiui ya mengu, ya menguafro, ya hmuntsꞌi jäꞌi ne ya nzäi, habu̱ 
hyoki ya hmuntsꞌi di xani hñäki, habu̱ umbabi ra te ne ya xani ya mfädi ya mengu, habu̱ xa hñäni ya he̱ꞌmi xa nja ra mfatsꞌi, 
njabu̱ da fädi toꞌoꞌä, habu̱ xa tꞌumbäbi ra njamädi ge di mpe̱fi xa hño, ha nuyu̱ hinto xa ñꞌuni nu ya hmuntsꞌi ge ne da mpe̱fi 
nehe ha ra hai ra hnini.
*Hyandi: Hinda thäni ya kꞌoi rꞌa ya jäꞌi xa thäi, he gaꞌtho nuꞌu̱ ya hmuntsꞌi xa thoki ne gaꞌtho nuya hinte da thäniꞌä.

3.- Habu̱ xa mfaste ha ra hnini ne ya mikꞌei

Geꞌä thandi nu ra mfaxte habu̱ nu ra jäꞌi xa matsꞌi ra hnini, habu̱ xa muntsꞌi mbo ra hnnini xa ñäui ya jäꞌi bꞌu̱pu̱ ne jabu̱ xa hogi ya xumhñä 
mi jabu̱ ha nepu̱ xa matsꞌi ya jäꞌi nehe habu̱ xa thoni xa te ra hnini ha nuya hinto xa ntsu̱i ngetho nunä jäꞌi fatsꞌi da nja ra hñä ne honi 
hinto nkue̱, njabu̱ nunä mfaste di thandi nehe negtho nunä jäꞌi geä thoni da njabu̱ ha ra bꞌe̱fi ne da mpe̱fi.

Nubu̱ da thogi ha nunä xe̱ni, pe̱ꞌtsi da ñꞌudi nuya:

•	 Da ñꞌudi ya he̱ꞌmi habu̱ xa hñäni ua ya xa tꞌumbi xa mafaxte ha ya hmuntsꞌi hingya nzaya hmuntsꞌi, ngu habu̱ xa ñꞌudi ra ya 
mfädi, xa nja ra nzaki nsundatho, xa nja ya nsute, xa nja ra thandi jäꞌi, habu̱ xa muntsꞌi ya jäñi ha ya ngunxadi, habu̱ xa ꞌyadi 
ra mfatsꞌi te da hyoki ha ra hnini ne jagepu̱ xa tꞌumbäbi ra mfatsꞌi ne nꞌa ra he̱ꞌmi habu̱ di hneki je jagepu̱ xa ꞌyo̱tꞌe ra bꞌe̱fi, ngu 
nꞌa ntꞌetsi thuhu, nꞌa ra kredensial, ne gaꞌtho nuꞌu̱ ma rꞌa ja da hneki te mꞌe̱fi, ha nse̱ da feni xa hño ge nuya hinda uni nu ya 
hmuntsꞌi nzaya di mpe̱fihui ya mbo̱ho̱ ge honi da mpe̱fi nehe.
*Hyandi: Hinda thäni ya kꞌoi rꞌa ya jäꞌi xa thäi, he gaꞌtho nuꞌu̱ ya hmuntsꞌi xa thoki ne gaꞌtho nuya hinte da thäniꞌä.

4. Da mä te da ꞌyo̱tꞌe

Gehnä ra nꞌe̱fi xa ꞌyo̱tꞌe gaꞌtho nuꞌä ra jäꞌi habu̱ xa mfaxte, habu̱ xa bädi xa muntsäi ya jäꞌi xa mpe̱fiui mahye̱gi, habu̱ xa thoki ya bꞌe̱fi pa 
ra hñohui ra hnini habu̱ bꞌu̱i ne gaꞌtho ha ra xe̱ni, ha ra hai ne ra hyodi. Habu̱ xa hyoki gaꞌtho nuꞌä ra hño da nja nꞌa ra hogä mꞌu̱io nxo̱ge 
ya mengu di bꞌu̱pu̱, habu̱ gaꞌtho nuꞌä te di ñꞌepabi ya jäꞌi xa hneki ra mfaste, ra hmuntsꞌi xa hyoki nu ya xuhñä di jabu̱ ne njabu̱ habu̱ xa 
hneki xa te ne xa ndängi ya hnini, habu̱ hinxa ra ntsu̱i ne xa thoni xa ñä gaꞌtho, xa mfaxte, xa hneki ra hogä mꞌu̱i ha nuꞌä ra hnini di bꞌu̱pu̱ꞌä.

Ha nubu̱ da thoꞌtsa nu xe̱ni pe̱ꞌtsi da tꞌudi:

•	 Habu̱ da hneki nꞌa ra tꞌofo hutsꞌi habu̱ ja ra hmuntsꞌi di ja ra ntꞌetsꞌi, tsa da nꞌyuni ya: Ya xe̱kä tsu̱tbi, ya xe̱ka hmuntsꞌi, habu̱ ja 
ya tsꞌote, habu̱ xa hyandi xa nja ya mfaste ne xa hogi nuya. Ha nubu̱ ngu xa ꞌyofo habu̱ mä ne xa ñäni ra mfaste gaꞌtho ne habu̱ 
xa nja ra ntꞌetsꞌi mahyoni da nꞌyudi nuꞌä ra he̱ꞌmi, ne nubu̱ xa mpe̱fi ne nꞌa ra hmuntsꞌi habu̱ xa mfaste to da nzaya mahyoni ya 
xa thogi goho nje̱ya, njabu̱ da thandi te bꞌe̱fi xa ꞌyo̱tꞌe ne njabu̱ da jamfribi gaꞌtho nuꞌä mä.
*Hyandi: Hinda thäni ya kꞌoi rꞌa ya jäꞌi xa thäi, he gaꞌtho nuꞌu̱ ya hmuntsꞌi xa thoki ne gaꞌtho nuya hinte da thäniꞌä.

5. Ge ra mfädi xa ꞌyo̱tꞌe ha ra bꞌe̱fi

Da hmä ge äadi da ꞌyo̱tꞌe ha ra bꞌe̱fi ko ya hmuntsꞌi hnini ne gabu̱ xa hyokise̱ ra bꞌe̱fi, habu̱ toꞌo xa nꞌyobu̱ xa xipi ya jäꞌi geä njabu̱ ra bꞌe̱fi 
xa hyoki, ge pädi xa hño ra bꞌe̱fi, ge habu̱ xa mpe̱fi xa hyoki xa hño, ge hinto xa ntsu̱hui, ge gaꞌtho nuꞌä xa ꞌyo̱tꞌe go ra hñohui ya jäꞌi ne ya 
hnini habu̱ dí bꞌu̱i ha gaꞌtho nuya hinto xa matsꞌi da nzaya habu̱ xa nja ya ntꞌetsꞌi (ngetho njabu̱ adi nunä bꞌe̱fi thoni da tꞌuni).

Ha nubu̱ da thoꞌtsa nu xe̱ni pe̱ꞌtsi da tꞌudi:

•	 Da tꞌumbabi ra nsu gaꞌtho te xa ꞌyo̱tꞌe habu̱ xa nja ra bꞌe̱fi ne te xa ꞌyo̱tꞌe, ha nehe da hneki ra he̱ꞌmi njabu̱ da fädi te ma ne habu̱ 
xa hño (ra me̱fi ha ra zänä xa mpe̱fi xa hño) xa tꞌumba ra nsu, xa dä ra bojä. Ne njabu̱ ja däpb ra bojä.
*Hyandi: Hinda thäni ya kꞌoi rꞌa ya jäꞌi xa thäi, he gaꞌtho nuꞌu̱ ya hmuntsꞌi xa thoki ne gaꞌtho nuya hinte da thäniꞌä.

6.-Gaꞌtho ya mfädi pädi ha ya ntꞌetsꞌi

Ha nubu̱ da thoꞌtsa nu xe̱ni pe̱ꞌtsi da tꞌudi:

•	 Ma da nꞌyudi nꞌa ra he̱ꞌmi pädi da hyoka ya hmuntsꞌi ge njabu̱ da hyandi ra IEEM ne gaꞌtho nuꞌu̱ ma rꞌa, ne njabu̱ tsa da mpe̱fi 
nuya: Ya mfaste; Ya nthoka hmuntsꞌi; da nja ra ntꞌudi da hyandi to mpe̱fiui nxo̱ge ha ra Hmuntsꞌi ge nehe da hyandi ra IEEM; ne 
hahbu̱ ma rꞌa ja ya be̱fi ne gaꞌtho nuꞌu̱ ma rꞌa ya hmuntsꞌi da jabu̱, nehe tsa da ku̱tꞌi ma rꞌa ya he̱ꞌmi ngu: te bi nxadi, ra bede 
nxadi nuꞌä pädi, nuꞌä ra he̱ꞌmi ge ma te ra bꞌe̱fi ne te gaꞌtho pädi, ne habu̱ xa ma xa bädi ma rꞌa ya mfädi. Nene tsa da hñäni 
ma rꞌa ya ntꞌudi he̱ꞌmi ge nuya geꞌä da hneki majuäni. Ne da tsa da thäni nu ya heꞌmi nuꞌbu̱ ngu xa nja rá ntꞌudi ne ta gaꞌtho xa 
nꞌyudi, te ma mfädi pädi, habu̱ x ama xa nꞌyudi ne gaꞌtho nuꞌꞌ pädi nuꞌbu̱ dí ja ntꞌetsꞌi ngetho mahyoni dí pädi gaätho nuya pa 
ngu xtí yu̱tꞌi ra be̱fi gaꞌtho nuya da da ꞌyo̱tꞌe habu̱ da nja ra hñä n era ntꞌetsꞌi.

Gaꞌtho nuya ya he̱ꞌmi xa hno̱ni ua mahyoni da tꞌudi ne njabu̱ dí pe̱ꞌtsi nuya huxkua:

•	 Xti hneki xa hño.
•	 Da tꞌuni nxo̱ge ya he̱ꞌmi ne da ga PDF, ne hindi hu̱gi da thogi ngu 6 MB.

Nuꞌbu̱ to ne da bädi hanjapi da bꞌo̱tse gaꞌtho nuya ya he̱ꞌmi ra SICEL jagekua ra thandi yabu̱ ne hanjapi da tꞌo̱tuabi ne jagepu̱ ja nuꞌä ra 
tu̱kä xe̱ni, jagepu̱ hutsꞌi ne mä hanjapi da tꞌo̱tuabi nꞌa ngu nꞌa, ha nehe yobu̱ toꞌo da mfaste da bꞌo̱tse gaꞌtho nuya ya he̱ꞌmi ngu hmangua 
ha nuna nthoꞌtsä hñä.

Ngu xa tꞌenä ge gaꞌtho nuꞌu̱ ya he̱ꞌmi da bꞌo̱tse ha ra SICEL geꞌu̱ da thandi habu̱ da hñutsꞌi te ra bꞌe̱fi ne te gaꞌtho te xa ꞌyo̱tꞌe ha njabu̱ ma 
da thandi ha nuya ya he̱ꞌmi da nꞌyuni. Nuya ma da tꞌudi ge ngu ra ntꞌudithoho, ha hinga toꞌo ne da mpe̱fi hingi tsa nꞌyuni, ha nubu̱ g one 
da nꞌyuni nuꞌä ngu kamfri mahyoni da nꞌyudi, njabu̱ da fädi toꞌo nuꞌä ra jäꞌi ne da mpe̱fi ua.

RA NTHANDI, RA NXENI NE RA NZU̱KI YA HE̱ꞌMI

Ma da thandi ne ma da xe̱ni nꞌa ngu nꞌa ya he̱ꞌmi, ne gaꞌtho ma da jabu̱ nuꞌu̱ ya he̱ꞌmi da tꞌuni, nu ngu xtí nzu̱nga re̱tꞌa xudi 10:00 ge ngu 
xti jotäi nuna hmäti da jotꞌi ne ngu xtí nzu̱nga 23:59 yaꞌä nu ra goho mpa ra zänä ra noviembre ra je̱ya 2026.

Ha nubu̱ ngu jaꞌä da thandi ha nuya ya he̱ꞌmi da thäni dí hneki ra (SICEL), ha nubu̱ ngu xi ne da thäni ma da zipäbi nuꞌä ra jäꞌi habu̱ dí ja 
ra me̱hni hñä, ne njabu̱ da za da yu̱tꞌi ha ra SICEL, ne njabu̱ da thoki ne hinda gohi mo̱te sti thogi 48 yaꞌä ge da bꞌede nuya ha nepu̱ da 
thandi. Ha nubu̱ ngu nuꞌä ra jäꞌi hinda hyandi ne hinda ne da njabu̱ da yu̱täi, nuꞌä ma hogi mo̱te ne ha ya hinda za da ꞌyu̱tꞌi ha nuni nzu̱ki ja.

Nubye̱ ngu xa thandi nuya ya hñä xa njabu̱ ha Hmuntsꞌi Nxo̱ge ra Ntꞌetsꞌi, ne ya Hmuntsꞌi Mbo̱ho̱ nen zaya neheꞌu̱, ra Thandi Bojä ne ha 
nxo̱ge ra Dänga Nzaya Tsꞌu̱tbi nuni ha ra Hai Xe̱ni Hnini Mꞌonda, gaꞌtho nuꞌu̱ da bädiꞌu̱ toꞌo nuꞌu̱ ya jäꞌi da gohi mo̱te. Ha ne ma da hmä, 
ma da thutsuabi yá bꞌede da hneki te me̱ꞌu̱ ha nepu̱ gogeꞌu̱ ma da hyokiu̱ gaꞌtho nuꞌä pädi ha nepu̱ ma da tꞌambabi ya ntꞌani ga ntꞌofo, ha 
nehe nuꞌu̱ ya jäꞌi da gohi mo̱te, ha nehe di pe̱ui habu̱ di hutsꞌi ge bi gohi mo̱te, ha nepu̱ nuya ya he̱ꞌmi da jamasiu ne hinto da tꞌumbabi, 
ngetho nuya mahyoni hinto da tꞌutuabi nuya ya he̱ꞌmi go rá me̱ti ya jäꞌi bi nꞌyuniꞌu̱.

TE MA MFÄDI PÄDI NE DA NJA RA NTꞌANI NTꞌOFO

Nunä ra nthoki ma da thandi nuꞌä pädi ne habu̱ ma da nja ra ntꞌani ne ge ma da thoki ge njabu̱ nehe ma mä ge da njabu̱ nu nxo̱ge Ra 
Hmuntsꞌi. Ha njabu̱ mahyoni da nu ya jäꞌi ma njabi nꞌa ra nthokä bo̱jä nuꞌä tsa da hñäse̱he̱, habu̱ di ja ra thandi ge da hneki, habu̱ tsa da 
ñä da ntꞌo̱de nehe dí pe̱ꞌtsi ra internet. Gaꞌtho nuꞌä te ma da hñä ma hneki da hyandi hanja ja ra ntꞌofo ne ja dí huxpu̱ “hanja da hyoki 
nunä ra mfädi pädi nuꞌä ne da mpe̱fi da yu̱tꞌi ge da thoki dí yabu̱ thoho”.

Nuꞌä ra pa ra 26, ra zänä ra je̱ya 2026, ge nuꞌä ra pa ma da thutsꞌibu̱ ha nunä xe̱ka ntꞌofo, ja ma da hnekibu̱ ya bꞌe̱de toꞌo da hyoki ta mfädi 
pädi ne nuꞌä ra ntꞌani ntꞌofo da tꞌambäbiꞌä, nehe ja ma da mämbu̱ nuꞌä ra pa ne te ma yaꞌä da thoki.

Nuꞌä ra pa ra 26, ra zänä ra je̱ya 2026, ma da bꞌe̱mpabi nꞌa ngu nꞌa ha ra mꞌe̱hni hñä ne habu̱ da za da yu̱tꞌiꞌä, habu̱ di hutsꞌi te ma yaꞌä, 
hanjapi da hyoki, hanjapi da yu̱tꞌi, n era bꞌede da yutꞌi, ha nehe njabu̱ da hyoki ra be̱fi habu̱ da mu̱di da hneki rá mfädi pädi, ha nehe bu̱ 
sti mu̱di rá ntꞌofo ntꞌani.

Nuꞌä ra pa ra 28, ra zänä ra je̱ya 2026, nuꞌu̱ ya jäꞌi ne da mpe̱fi ma da hyoki nu ra thandi bꞌe̱fi ngetho jagepu̱ da bädi te mda yo̱tꞌe nuꞌä 
ra pa da njabu̱ da hyoki majuäni, ha nehe da bädi da hñä nuꞌä ra bꞌe̱fi hokꞌa ntꞌofo ne hoka gaꞌtho ge ma da njabu̱ nuꞌä ra mfeni mfädi 
ne nu ra ntꞌani ntꞌofo. Nuꞌä ra nthoki ne da ꞌyo̱tꞌe ma da nja nuꞌä ra yaꞌä ra 10:00 ne ra 12:00; 12:30 ne 14:30; ne ra 15:00 nu 17:00 ya ya’ä.

Nuꞌbu̱ ngu da hyoki nunä ra nthoki hinga xi majuäni da hyoki nuꞌä ra pa da thandi gaꞌtho nuꞌä pädi ne nuꞌä ra ntꞌani ntꞌofo. Ha nehe hinda 
za da bo̱ni mo̱te nubu̱ da hyoki nuna nthoki; ha nehe mahyoni da hyoki pa njabu̱ da bädi hanjapiꞌä ha ngu xtí zo̱ ra pa ya da bädi ne hinda 
bꞌe̱di ra pongi nubu̱ xti hyoki ya mfädi ne ya mfeni dí pädi ne nunä ra ntꞌani ntꞌofo da hyokiꞌä.

Nuꞌä ra pa ra 28, ra zänä ra je̱ya 2026, ma da bꞌe̱mpabi nꞌa ngu nꞌa ya jäꞌi toꞌo ne da mpe̱fi ha ra bꞌe̱hni hñä nehe habu̱ da yu̱tꞌi, te ma yaꞌä, 
hanjapi da hyoki, nuꞌä ra thuhu ne ra bꞌede da yu̱tꞌi ge nuꞌä ma da hyoki habu̱ da nꞌyudi gaꞌtho nuꞌä pädi ne nuꞌä ra ntꞌani ntꞌofo, ge ma da 
thoki nu ra pa 29 ra zänä noviembre ra je̱ya 2026, ha nu ra yaꞌä ra 10:00 ne ra 12:00; 2:30 a 14:30; ge ra 15:00 nu ra 17:00 yaꞌä.

Nuꞌä ra pa da hyoki ra thanda mfädi pädi ne ra ntꞌani ntꞌofo, gaꞌtho ya jäꞌi da ꞌyu̱tꞌi di bꞌe̱dithoho 15 minuto nuꞌä ra yaꞌä da mu̱di, ha nepu̱ 
me̱fa da hmänga ya thuhu pa da fädi da zo̱ni.

Nu ra “Thandi te da ꞌyo̱tꞌe da hyoki ra mfädi pädi de ga thanda yabu̱thoho, neha ya xe̱ka hnini ne ha hyodi hnini” ge nehe da hmä nuꞌä ra 
pa da xogi da thandi ne njabu̱ da jäꞌmi ha nu ra nxi ra Hmuntsꞌi ha ra (SICEL), habu̱ di hutsꞌi nuya ya ntꞌofo da nja ra mfädi ne habu̱ da 
nxadi nꞌa ge rꞌadigehya da bädi te da ehe nuꞌä ra pa hyokä rá mfädi pädi.

Nu te ma da hmä da hyoki rá mfädi pädi huxkua te dí bo̱ni ha nuua huxku ngaꞌti:

TE DA EHE HA RÁ HYOKA MFÄDI PÄDI

Nxo̱ge ya mfädi
1. 	 Ya nthokä bꞌede mahyoni.
2. 	 Pädi ra ntheti ntꞌofo/Da ꞌyofo nuꞌä hne.

Ya mfädi di pädi ha ra bꞌe̱fi ya ntꞌetsꞌi

1.	 Ya hmuntsꞌi ne da nzaya ne toꞌo ne nzaya di ꞌyose̱.
2.	 Hanjapi di muntsꞌi ne te o̱tꞌe ra IEEM.
3.	 Ra nthoki ra ntꞌetsꞌi.
4.	 Ra hogä hmuntsꞌi Nu ra Nxo̱ge Hmuntsꞌi ra Ntꞌetsꞌi ne ra IEEM.
5.	 Ra thogi ra ntꞌetsꞌi.
6.	 Te me̱tꞌo da nja nubu̱ ngu sti thogi Ra Ntꞌetsꞌi.
7.	 Da nja ra mꞌede.
8.	 Nu ya ntsꞌo da tꞌo̱tꞌe.
9.	 Da zo̱ ra pa da nja ra ntꞌetsꞌi.
10.	 Hanja hinda thogi ya mꞌede.
11.	 Ra Ntsꞌo Hmuntsꞌi tꞌo̱tuabi ya Bꞌe̱hñä ne ya Ñꞌo̱ho̱.

Nu ra ntꞌani ntꞌofo da hneki ya ntꞌani ne jagepu̱ di pabu̱ nuya ya thandi:

TE DA NTꞌANI

1.	 Da gu̱tꞌä ra ñꞌu
2.	 Da nja ra hñä
3.	 Ra hmuntsäi bꞌe̱fi
4.	 Da nja ra kohi
5.	 Da mpe̱fi ra za̱ ne da hyoni ra hmuntsꞌi
6.	 Da mä mäjuäni
7.	 Da mpe̱fise̱

Nuꞌä ra pa da mu̱di da hyokä nuꞌä ra mfeni pädi ne da hyoki nehe nu ya ntꞌani ntꞌofo da dädi ma da ja yoho yaꞌä. Gaꞌtho nuya mahyoni 
da hyoki. Ha nuꞌbu̱ ngu nꞌa ra jäꞌi da zo̱ho̱ dí mꞌe̱fa nse̱ da beni ge ma njotꞌi ngu nuꞌä xa hmä pa njabu̱ da beni da zo̱hz nꞌitho ge nunä da 
njotꞌi stí nzu̱ni 12:00; 14:30; ne nu ya 17:00 yaꞌä ge njabu̱ da nja, ha ya hinda tꞌumbabi ma rꞌa ya yaꞌä ngetho da beni xa hño ge nubu̱ bi 
zo̱ho̱ hunxadi ya da nꞌyothobi ndunthi ra pongi.

Ma da thäki bꞌestꞌo ya thuhu nubu̱ ngu hinda hyuoki ra mfädi pädi ne nu ra ntꞌani ntꞌofo nuꞌä ra pa da zipäbi da hyoki, ha ya hinda za da 
hyoka manꞌaki ha ya njabu̱ da bꞌe̱di ra mfeni da yu̱tꞌi da mpe̱fi nuua ngetho nse̱ nꞌa hmiki ja da hyoki nunä ra nthoki.

Da beni xa hño ya jäꞌi ge mahyoni da hyoki ne da me̱ꞌtsi gaꞌtho nuꞌä tꞌadi ngu xa hmängua. Hingo ra tsꞌoki nu ra hmuntsꞌi IEEM nubu̱ ngu 
hinda zo̱ho̱ ne hinda hyoki ra mfädi pädi ne nu ra ntꞌani ntꞌofo da hyoki, ha ngeꞌä nuꞌä ra jäꞌi de beni xa hño da hyoki nuꞌä tꞌadi nuua.

Nuꞌä ra pa da zo̱ho̱ da hyoki ra mfädi pädi ne ra ntꞌani ntꞌofo, ma da nꞌyobu̱ nꞌa ra empresa da ñꞌuni habu̱ da hyoki, ha ra ngetho gogeꞌä 
ma da hyandi da njabu̱ ge ra thuhu ra DO ne ra UIE, ha nepu̱ nuya ma da xogi da hyoki nuꞌä tꞌadi ne nuꞌbu̱ ngu to da ꞌyo̱tꞌe ra ntꞌani 
go ma da dädi nuya, ha ra ngetho mahyoni toꞌo ma da hyoki da hyandi hanjapi dí ja ra bꞌe̱fi nunä pe̱fi. Ha nepu̱ nuꞌä ra pa da hyoki ra 
mfädi pädi ne ra ntꞌani ntꞌofo pe̱ꞌtsi nu ya jäꞌi da hyoki nuꞌä ya xipäbi da ꞌyo̱tꞌe ngu hanja da thoki ya xapabi da jabu̱.

Ma däkuabi ra thuhu toꞌo hinda ꞌyo̱tꞌe nuya:

a)	 Nuꞌbu̱ hinda hyoki ra mfädi pädi ne nuꞌbu̱ hinda hyoki nu ra ntꞌani ntꞌofo da dädi.
b)	 Nuꞌbu̱ ngu hinda mänga xa hño gaꞌtho nuꞌä da tꞌambabi ne hinda nꞌyuni gaꞌtho nuꞌu̱ ya he̱ꞌmi tꞌadi da ñꞌudi, na ne nubu̱ ngu da 

dädi nuya ntꞌani da tꞌambabi; ha ne nuꞌbu̱ ngu go da hyandase̱ bꞌai da nze̱dise̱he̱ꞌä.

Gehya daꞌtho nuꞌä tho̱ꞌmi da zo̱ni:

Da hmä to da thogi ha ra mfädi pädi Di tso̱tꞌe 50 da dähä

Da hmä ra nthogi ra ntꞌani ntꞌofo Di tso̱tꞌe 20 da dähä

Nu ra yoho pa ra zänä ra diciembre ra je̱ya ra 2026, ma da hmä tengu bi dähä ha nunä ra nthoki ra nfädi toꞌo pädi ne nuꞌä ra ntꞌani bi 
dädi ga ntꞌofo ne nubu̱ to da hñä ma rꞌa habu̱ ne da hñäni nunä bꞌe̱fi hmängua.

HABU̱ DA ꞌYU̱TꞌI NUYA YA MFENI NTHOKI NUꞌBU̱ XTI NJA YA TSꞌOTE

Ma da yu̱ꞌti toꞌo xa da thandi o̱tꞌe ra za̱ ra bꞌe̱fi, ha me̱tꞌo da thoka bꞌede nepu̱ thandi hängu ya jäꞌi thoni nuni ha ya hnini, njabu̱ da tꞌetsꞌi 
rꞌato ya jäꞌi ha ya hmuntsꞌi geꞌu̱ da ñꞌudi ra ñꞌu ne da nꞌyobu̱ ma rꞌa toꞌo da masꞌi, ha nuya mahyoni da ꞌyu̱tꞌi ngu bꞌe̱hñꞌa ne ñꞌo̱ho̱, ha me̱tꞌo 
ma da thogi toꞌo xa da bo̱ni xa hño ha nu ra mfädi pädi ne da thandi te ra mfädi ha nuꞌä ra he̱ꞌmi da ñꞌudi, hängu bi dähä ne te bi dädi ha 
ya ntꞌani ntꞌofo bi ꞌyofo, ngu gaꞌtho nuꞌä ra ndunthi ya jäꞌi ne da ꞌyu̱tꞌi da mpe̱fi.

Mu̱di ma da njamasu gaꞌtho nu ya Tsꞌote Hnini adí da muntsꞌi ha nepu̱ habu̱ ja y xe̱ni Dí Bꞌu̱pu̱; gaꞌtho nuya ma nja mahye̱gi ne hinto da 
gohi mo̱te ha nepu̱ gehya ma da thandi dí mꞌe̱fa:

›	 Nuꞌbu̱ mägua ha nunä nthuxa thuhu ehe ge nꞌar jäꞌi ra yoznä, da bꞌe̱hmi habu̱ ja ra thuhu ya ñꞌo̱ho̱, ngetho geꞌä ma 50% habu̱ 
pa ya bezo.

›	 Nuꞌbu̱ ngu to da zo̱tꞌe nꞌate ma goho 24 toꞌo xi ja ya mfädi mahye̱gi ngu yoho ne ma rꞌa, gehya da thandi da yu̱tꞌi habu̱ ja ra 
tsꞌote ja mpe̱pu̱, njabu̱ hmä nuua, me me̱fa da thandithoho da njaua.

Habu̱ hutsꞌi ra nthuxa thuhu toꞌo da ꞌyu̱tꞌi habu̱ nja ra tsꞌote tsa da za da ju̱ti nuꞌbu̱ o̱tꞌe gaꞌtho nuꞌä huxkua ha nunä ntꞌunga hñä ge ja 
huxpu̱ te gaꞌtho tꞌadiꞌä.

Nubu̱ ngu xti zo̱nitho nuni ra ku̱tꞌa pa ra zänä ra diciembre ra jeya ra 2026, habu̱ da hneki da za to da hyandi ha ya hmuntsꞌi nzaya, ha 
nepu̱ da hmä toꞌo xa mpe̱fi nuni ha Ya Tsꞌote ne ha ya Xe̱ni Bꞌe̱fi ne ha ya xe̱ki Hnini.

TSA DA TꞌUNI NUꞌU̱ YA TSꞌOTE XTI 45 TSꞌOTEꞌU̱ NE YA XE̱KI 125 TSꞌOTE HNINI

Nu Nxo̱ge ra Tsꞌote nuni ha ra zänä ra diciembre gogeꞌä ma da me̱hni ra hñä nu to ne da yu̱tꞌi da mpe̱fi ngu bꞌe̱hña ne ya ñꞌo̱ho̱ mahye̱gi, 
ha nubu̱ ngi dí hingra bꞌe̱hñä ne hingra ñꞌo̱ho̱ da yu̱tꞌi ha ya ñꞌo̱ho̱, ha njabu̱ jagepu̱ ma da thoki ra hmuntsꞌi da nja 45 Ya Hmuntsꞌi a̱Tsꞌote 
ha ya Xe̱ki Hnini ne 125 ha ya Hnini ha gaꞌtho nua ku̱tꞌi mahye̱gi ya bꞌe̱hñä ne ya ñꞌo̱ho̱ ha njabu̱ hinto da gohi mo̱te, ngetho ngu xa hmä, 
ha nuya ya hmuntsꞌi hinto tꞌu̱tsa ha nꞌa ngu nꞌa ma hyoni da ꞌyo̱tꞌe ra bꞌe̱fi ha ra ngeꞌä gaꞌtho ya jäꞌi ku̱tꞌi ua.

Ha nepu̱ nehe, ma da ju̱ti ya nthuxa thuhu toꞌo da me̱hni ya he̱ꞌmi nubu̱ da mä nu ra Hmuntsꞌi Uni ya Tsꞌote ha ge hingi hneki bu̱ ya thuhu 
ha ra Tsꞌote, ha nepu̱ nubu̱ ngu sti bꞌe̱hni ha mꞌe̱hni hñä me̱tꞌo ma da hyandi Ra Hmuntsꞌi Tsꞌote . Nepu̱bye̱ da yu̱tꞌi, mu̱di ha Nxo̱ge ra 
Hmuntsꞌi Tsꞌote. Mu̱di da thandi nuꞌu̱ me̱tꞌo di hutsꞌi ra nthuxa thuhu ha nepu̱ da hyandi ra Tsꞌote Hmuntsꞌi da thoki ra za̱. Mu̱i da habu̱ ma 
da nja nxo̱ge ra bꞌe̱fi, ha nepu̱ ha nu ya xe̱kä hnini. Nuya ma da thoki nubu̱ ha ra bo̱jä hoki ha nepu̱ da tꞌutuäbi ya Hmuntsꞌi, ha dí mꞌe̱fa 
ma da xeni nꞌa ra hmuntsꞌi manꞌanꞌyo ge habu̱ da thoki nꞌa ra hmuntsꞌi Nxo̱ge da bädiꞌu̱. Ha nunä ma da thoki ngu hindi fu̱dithoho da zeni 
nuya ya he̱ꞌmi thuhu sta thoki ra nzu̱ki.

Nepu̱bye̱ nu nxo̱ge ra Hmuntsꞌi Tsꞌo geꞌä da mä toꞌo da tꞌumbabi nuya ya be̱fi da hyandi ne gaꞌtho ha ya xe̱kä hnini, ha nepu̱ da tꞌetsäi ngu 
ku̱tꞌa geꞌu̱ da ntsꞌoteꞌu̱ nxo̱ge ha da ꞌyo̱tꞌe nuꞌä di ñꞌepi, ha mu̱di da nja nꞌa ra kohi ha Hmuntsꞌi Tsꞌote ne da zipi nu ya jäꞌi ne da ꞌyu̱tꞌi ne 
njabu̱ da bädi te da ꞌyo̱tꞌeꞌu̱ ha njabu̱ da thoki da tꞌetsꞌi ngu ra bꞌe̱hña n era ñꞌo̱ho̱, te gaꞌtho xa mpe̱fi ne habu̱ xa mpe̱fi, ne gaꞌtho ne nzäi 
ne te ma hñäki pädi ne nubu̱ pädi nubu̱ ngu sti nja ya ntꞌetsꞌi ne ya mfaste ha ya hnini mengua ko ngaꞌtho ya jäꞌi.

Gaꞌtho ya Hmuntsꞌi ha ya xe̱ki hnini ne habu̱ da mpe̱fiꞌu̱ ngu ya bꞌe̱hñä ne ya ñꞌo̱ho̱ ngu njaua hne 50% ya bꞌe̱hñä ne 50% ya ñꞌo̱ho̱, ge da 
thandi da tꞌuni da nja ra bꞌe̱fi mahye̱gi ya ñꞌo̱ho̱ ne ya bꞌe̱hñä da mpe̱fibu̱ ha ya tsꞌote. Ha nubu̱ ngu da hne tsa thoki ya hmuntsꞌi da hmä 
nuya ya mfeni jaua habu̱ da thoni da mpe̱fi mahye̱gi ha ya Hmuntsꞌi Xe̱ki Hnini njabu̱ꞌu̱.

Nꞌa ngu nꞌa ha ya xe̱ni hmuntsꞌi ma da nja ra ntꞌetsꞌi, ne ja da thandibu̱ gaꞌtho ma jäꞌi ga dí hneki ha ra nthuxa thuhu ge to ya stí zu̱ki nu 
ra Hmuntsꞌi Nxo̱ge ge ya njabu̱ xa mä ha ne hinto ma sti xipithoho di ja ra thuhu da njabi ra mfatrsꞌi ha ra SICEL ha nepu̱ da thäki ne da 
nja ra ntꞌetsꞌi ge da nja ra nzu̱ki da thoki dí mꞌe̱fa ngu hmä ha ra hmanda ya kohi ra 209 ne ra 218 ha ra CEEM, ge njabu̱ da thoki ne hinto 
da tꞌu̱tsa ra bꞌe̱hñä ne ra ñꞌo̱ho̱ ge gaꞌtho nuya ya thuhu huxkua da thandi da thoki njabu̱ ha nepu̱ da nja ra nzu̱ki pa njabu̱ dí me̱fa da 
nja ra hmuntsꞌ nuya to ne da mpe̱fi.

Ha nubu̱ ngu hinto xa da ne yu̱tꞌi da mpe̱fi ha nunä hmiuntsꞌi ngu ra bꞌe̱hñä n era ñꞌo̱ho̱, ma da thandi ndäꞌu̱ xa ne da yu̱tꞌi ne da nja ra 
nzu̱ki ha nepu̱ ha nuya hnini ne ha xe̱ki ma da matsꞌi nuꞌä di nzo̱teui, ha nehe ngetho mahyoni da nja ra bꞌe̱fi mahye̱gi nuya ya jäꞌi ngu dí 
yoho ha hinto da tꞌu̱tsa.

Nu ngu xtí zo̱ho̱tho ra pa ra 31 ra zänä ma thotsä nuꞌu̱ ya thuhu ha nepu̱ ja da tꞌetsꞌibu̱ ha nu ya 45 ha Hnini ne ha ya xe̱ka hnini 125 ha 
nepu̱ da hnek ha ya ntꞌofo ne habu̱ tsa da thenki ha ya rꞌayo pe̱fi, ne ja da hnekibu̱ ya bꞌede, ya thuhu ne ua ra bꞌe̱hñä n era ñꞌo̱ho̱.

YA NTHÄKI

Ha nubu̱ ngu nꞌa ra hmuntsꞌi hinda ja ra bꞌe̱fi hinda zo̱ho̱, nu ra Hmuntsꞌi Tsote ma da hñudi da hyandi ha nepu̱ jagepu̱ ma da nja ra 
hmuntsꞌi pa njabu̱ dfa thäkuabi ra bꞌe̱fi ne toꞌo ma da gohi ra nyoho gogꞌeä ma da hñänibye̱ nuꞌä ra bꞌe̱fi ngu sti uatho nuꞌä ra nthoki 
ntꞌetsꞌi ma da nja; ha nepu̱ ma tsꞌoni da zipäbi te gaꞌtho ma da ꞌyo̱tꞌe ha nu ra Nxo̱ge Hmuntsꞌi Tsꞌote habu̱ da hyandi ndunthi ya jäꞌi da 
hñäni nunä ra bꞌe̱fi pa njabu̱ da hyoki xa hño ne hinga me̱fa da nꞌyenä hingi pädi, pa njabu̱ go tsꞌu̱tbi nzaya da jamäsuꞌä.

Ha nuꞌbu̱ ngu nꞌa ra jäꞌi da nꞌyobu̱ da hñäni nꞌa ra bꞌe̱fi ngu ra nyoho geꞌä da gu̱tꞌä ra ñꞌu ha nepu̱ di mꞌe̱fa da nꞌyenä ya hinda mpe̱fi, o hinda 
ne da hñäni nuꞌä ra bꞌe̱fi, ne nubu̱ hinda tsꞌu̱di, ha nuꞌä hingi hmängu, nu ya Hmuntsꞌi Tsꞌote ya hnini ne ha ya xe̱ki ma da thandi manꞌaki 
haya nthuxa thuhu toꞌo dí bꞌe̱fa ha nuua ha nepu̱ da tꞌambi ne njabu̱ da tꞌum,bi nunä bꞌe̱fi ha ra ngetho mahyoni da bꞌe̱tsi nuya ya thuhu 
da thäni ge di bꞌe̱tsi ha Nxo̱ge ya Tsꞌote Hnini ne ha ya Xe̱ki hai.

Ha nuꞌbu̱ ngu da nꞌyenä da zo̱pu̱ ra bꞌe̱fi ngetho6 himbi ho ne nuꞌbu̱ hingi ne da mä hanja ha ha ya hinte ma thuhu da bongi da thandi 
nuni ha ra Tsꞌote Hmuntsꞌi Hnini, tsa da ma da thoni ha nuni ha nthuxa thuhu xa bꞌe̱tsi pa njabu̱ da zo̱te ne da ju̱ꞌti nuꞌä bꞌe̱di, pe njabu̱ 
gaꞌtho da thandi ge ra bꞌe̱hñä n era ñꞌo̱ho̱ꞌä.

6	 Nuꞌbu̱ ngu nꞌa ra jäꞌo hinda hñäni ra bꞌe̱fi ne hinte ne da mä, nuꞌä da tꞌe̱ni ha nu ra nthuxa thuhu 
xa bꞌe̱tsi.

Hnini Nzu̱hni, Mꞌonda̱, ra pa ra 30 ra zänä ra septiembre ra je̱ya 2026,

“GOGEꞌE GI HOKI NꞌAR HOGÄ NTꞌETSꞌI”
G O M Ä Ñ ꞌ Ä RA

AMALIA PULIDO GÓMEZ
RA NDÄ TSꞌOTE

FRANCISCO JAVIER LÓPEZ CORRAL
RA MFASTE TSꞌOTE UNGAR TSꞌE̱DI

DA HMÄ
Jaua ra Hmuntsꞌi habu̱ da nja ra ntꞌetsꞌi (COE) 800 712 4336, WhatsApp 722 784 9978

Jagekua da nja ra Hmuntsꞌi
722-275-73-00, extensiones: 3000, 3088, 3034, 3098 ne 3013
Ra me̱hni hñä: consejerias@ieem.org.mx

Jagekuan da nja ra Mfaxte nu ka ra SICEL: Unidad de Informática y Estadística 722-275-73-00,
ra njayabu̱: 8400

Tsa gi nzote ha nuya ya bꞌede jaua 9:00 a 17:00 ra yaꞌä ra nonxi ne ndomingo.
Paseo Tollocan 944, Col. Santa Ana Tlapaltitlán, Toluca de Lerdo, Xe̱ni Hnini Mꞌonda, C.P. 50160.

otomi_carta.indd   11otomi_carta.indd   11 23/10/26   11:47 a.m.23/10/26   11:47 a.m.


